Josk Luis GArcIA GARCIA
(Bustiello, Asturies, 1941 — Madrid, 2020)

El coronavirus que nesti 2020 sesparde per toa Europa termind cola vida del
antropdlogu asturianu José Luis Garcia Garcia, que morri¢’l pasdu dia 28 de
marzu en Madrid, ciuda onde vivia. José Luis Garcia, que naciera en Bustiello,
en conceyu de Mieres, nel afu 1941, fuera profesor na Universida Complutense
de Madrid y dirixera a lo llargo de dellos anos la Revista de Antropologia Social
(RAS), espublizada pola mesma Universidd Complutense.

Cuando’l panorama de I'antropoloxia cultural y social yera ermu por demis,
asoleydse la so obra Antropologia del territorio, en 1976. Nesti llibru, dempués
d’una esposicion tedrica en cuantes a la perceicion social y al discursu seméan-
ticu del territoriu y del hébitat, estidiense dos comunidaes asturianes: per un
llau, Bustiello, pueblu de nacencia del autor y, per otru, Vilanova d’'Ozcos. Esta
publicacién, que yera una novedd non solo nos dmbitos académicos sinén nel
mundu de les llibreries en xeneral, venia con unes nueves propuestes metodo-
léxiques y yera l'entamu d’una trayectoria llarga en llibros y articulos d’antropo-
loxia social. Llevant6 en munchos de nés simpatia abonda y esperanza d’atopar
nuevos senderos na investigacién antropoldxica. Bien d’afos mds tarde, José

Luis Garcia volvié al territoriu de Bustiello en 2013 col articulu «La utilizacién,
reutilizacién y patrimonializacién de la cultura en los procesos de interven-
cién social», espublizau precisamente nel volume nimberu 22 de la Revista de
Antropologia Social.

Otra obra con bien de valir ye la que nel afu 1991 asoleyd’] Ministeriu de
Cultura, un llibru coleutivu col titulu El proceso ritual. Estudio comparativo en
cinco zonas espaiolas, onde José Luis Garcia, que tamién presidiera Asociacion
Madrilefa dAntropoloxia, tuvol papel mas destacdu.

La so trayeutoria d’investigador anduvo per dixebraes estayes y con distintos
oxetivos, siendo un de los mds interesantes el conxuntu d’investigaciones antro-
poldxiques sobre la minerfa asturiana y el mundu que sigui6 a la crisis y la conver-
sién de les cuenques nun espaciu enllenu de prexubilaciones y xubilaciones. Nesti
sen tenemos los llibros Prdcticas Paternalistas. Un estudio antropolégico sobre
los mineros asturianos (1996) y Los tltimos mineros: un estudio antropoldgico
sobre la minerfa en Espafia (2002). Tocante a esti tema tenemos tamién articulos
y trabayos, n'obres coleutives o revistes, fechos pol propiu José Luis Garcia, como
ye'l casu de «Caminos a ninguna parte. Un andlisis de las prejubilaciones en la mi-
nerfa asturiana, desde los registros del tiempo» (2007) o «La categorizacion de
las relaciones de género en el contexto de la mina y de las prejubilaciones» (2008).

José Luis Garcia estudiara Filosofia y Lletres n’Alemana y dempués volvi6
a Madrid, onde collaboré nes investigaciones de Luis Cencillo. Entrambos,
Luis Cencillo y José Luis Garcfa, espublizaren en 1973 Antropologia cultural

y psicologia y Antropologia cultural: Factores psiquicos de la cultura en 1976.
Lantropélogu asturianu tuvo’l méritu de separtase d’un psicoloxismu confusu y
a partir d’esi momentu igud, entamando cola y4 citada Antropologia del territo-
rio, una obra de valir evidente pa 'antropoloxia.

José Luis Garcia espublizé nel namberu 23 de la revista Lletres Asturianes,
boletin oficial de l'Academia de la Llingua Asturiana, l'articulu «El discurso del
nativo sobre su propia cultura. Andlisis de un concejo asturiano», que yera ta-
mién el titulu de la ponencia cola que participara nes V Xornaes d’Estudiu que
llevaben el titulu xeneral d’Antropoloxia, Etnoloxia y Llingua 'y que la mesma
Academia fixera nel mes dochobre del afu 1986.

Conoci a José Luis Garcia en distintos alcuentros d’antropdlogos. La primer
vez que tuvi contautu cercanu con ¢l foi pel branu del anu 1995, en Santiago de
Compostela, onde participemos nun conceyu de «Linguas ¢ identidades>», en-
tamdu pol antropdlogu gallegu Xaquin Rodriguez Campos, de la Universid4 de
Santiago. José Luis Garcfa intervieno con una ponencia bien interesante (La utili-
zacién diferencial del lenguaje en distintos contextos de identidad) na que se cen-
traba nes esperiencies na cuenca minera asturiana, onde ye frecuente romper dellos
convencionalismos llingiiisticos y I'usu d’espresiones que sedrien tabus n'otros 4m-
bitos (blasfemies, insultos). Tamién observaba c6mo ente los mineros va iguandose
un repertoriu llingtiisticu que, afitdndose nel asturianu xeneral, tien unos conte-
nios especificos nel mundu de la mina. A l'alcordanza de los aspeutos cientificos
axuntase’l fechu de que mientres nos llevaben en coche per Santiago tuvimos un

accidente de tréficu nel quentrambos quedemos mui asustaos, anque ensin manca-
dura grave dengunu. Esti acontecimientu accidental ayuda a que m’alcuerde de que
la impresién que me dio José Luis Garcia fuera la d'un estudiosu seriu, trabayador,
intelixente y, humanamente, cercanu. Conoci tamién la so hestoria familiar: él yera
una victima de los accidentes mineros, pola muerte del so pa nin d'ellos.

La segunda vez que tuvi mds contautu con esti antrop6logu asturianu fue-
ra un afu mas tarde, pela seronda de 1996, en Zaragoza, onde se celebrd’l vir
Conceyu d’Antropoloxia Social de la Federacién d’Asociaciones dAntropoloxia
del Estau Espafiol. Participé yo con una ponencia titulada El papel de la lengua
en la identidad étnica, que taba dientro de la estaya Etnolingiiistica y andlisis
del discursu. José Luis Garcia yera l'encargiu de dirixir y coordinar esta estaya
de trabayu y alcuérdome perfeutamente de lo bien que conduxo los debates y
la forma escelente na que curié la edicién que dempués se fixo de los contenios
d’aquella estaya de trabayu.

Per setiembre del afiu 1999 tuvi la ocasién de tratar otra vuelta pesonalmen-
te con José Luis Garcfa, tamién en Santiago de Compostela, sobre cuestiones
d’antropoloxia asturiana. Yera nel viir Congresu d’Antropoloxia de la Federacién
d’Asociaciones d’Antropoloxia del Estdu Espafol. Yo participara na estaya de
Llingties, identidaes ya ideoloxies falando de Lengua, conflicto e ideologiay, an-
que José Luis taba n'otra estaya distinta, nun dex¢ d’asistir a la so comunicacién
Los mineros asturianos: la realidad de una invencidn, que m’interesé muncho.

Persabese la desgraciada situacion de los estudios antropoldxicos dende les ins-
tituciones asturianes, situacién infeliz que se manifiesté de la forma mas dramatica
nel vetu que torgd les posibilidaes destudiar cientificamente la cultura asturiana na
Universidd d'Uviéu. Persabemos que se perdi6 una gran oportunidad d’afondar na
cultura d’in de los territorios europeos mas ricos d’Europa nesi sen. Persentimos
que se perdiera una oportunidd que y4 pasé y que nun volverd: naquellos afios de-
cisivos de tresformacién de la cultura astur y del so desaniciu yera cuando pudo
entamase la formacién d’antropélgos asturianos que llevaren el trabayu d’investi-
gacién grande, ampliu, diversu y poderosu quAsturies merecia. Por ello agradezse
contar cola obra d’antropélogos como José Luis Garcia que, institucionalmente
dende fuera, punxeron los sos giieyos na sociedd y na cultura asturiana.

Roberto Gonzilez-Quevedo
Marzu, 2020





